
«Аерым муниципаль берәмлекләрнең территорияләре чикләрен үзгәртү һәм «Казан шәһәре муниципаль берәмлеге территориясе чикләре һәм аның статусы турында» һәм «Питрәч муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы законнарына үзгәрешләр
          кертү хакында» Татарстан Республикасы закон проектына
АҢЛАТМА

[bookmark: _GoBack]«Аерым муниципаль берәмлекләрнең территорияләре чикләрен үзгәртү һәм «Казан шәһәре муниципаль берәмлеге территориясе чикләре һәм аның статусы турында» һәм «Питрәч муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы закон проекты «Питрәч муниципаль районы» муниципаль берәмлегенең һәм аның составына керә торган «Кощаково авыл җирлеге» муниципаль берәмлегенең Казан шәһәре муниципаль берәмлеге белән чиктәш чикләрен зират комплексы төзелеше планлаштырылуга бәйле рәвештә үзгәртү максатыннан әзерләнгән.
Казан шәһәре муниципаль берәмлеге составына кертелүгә планлаштырыла торган җир кишәрлекләре промышленность җирләре категориясендә торалар. 
«Россия Федерациясендә җирле үзидарә оештыруның гомуми принциплары турында» 2003 елның 6 октябрендәге 131-ФЗ номерлы Федераль законны үтәү йөзеннән муниципаль берәмлекләр территорияләре чикләрен үзгәртү турындагы мәсьәләне хәл итү максатыннан Кощаково авыл җирлегендә, Питрәч муниципаль районында һәм Казан шәһәре муниципаль берәмлегендә халык алдындагы тыңлаулар уздырылды. 
Фикер алышулар нәтиҗәләре буенча муниципаль берәмлекләрдә яшәүчеләр чикләрне үзгәртү инициативасын хупладылар. Әлеге муниципаль берәмлекләрнең вәкиллекле органнары тарафыннан тиешле карарлар кабул ителде. Шулай итеп, закон тарафыннан каралган процедуралар үтәлде. 
Закон проекты тарафыннан «Казан шәһәре муниципаль берәмлеге территориясе чикләре һәм аның статусы турында» Татарстан Республикасы Законына 1 нче кушымтаны һәм «Питрәч муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына 1 нче кушымтаны яңа редакциядә бәян итү тәкъдим ителә. Закон проекты шулай ук «Казан шәһәре муниципаль берәмлеге территориясе чикләре һәм аның статусы турында» Татарстан Республикасы Законына 2 нче кушымтаның илле бишенче, илле алтынчы абзацларына һәм «Питрәч муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына 2 нче кушымтаның сигезенче абзацына үзгәрешләр кертүне, «Казан шәһәре муниципаль берәмлеге территориясе чикләре һәм аның статусы турында» Татарстан Республикасы Законына 2 нче кушымтаның илле җиденче – алтмыш алтынчы абзацларын үз көчләрен югалткан дип тануны күздә тота. 
Законны кабул итү Татарстан Республикасы бюджетыннан өстәмә чыгымнар таләп итми. 
